
 
Devisão Relações Publicas, Comunicação e Educação Civica 

Agenda  N
0
 253/II 

Reuniaun Plenária Extraordinaria Sexta-feira, 20 de Novembro de 2009 

 

Sesaun Plenária ba loron ohin nian, preside husi Presidente Parlamento Nacional Sr. 

Fernando Lasama de Araújo hamutuk ho I
0
 Vice Presidente Parlamentu Nacional, Sr. Vicente da 

Silva Guterres, no Secretária Mesa Sra. Maria Terezinha Viegas, I
0
 Vice-Secretária Sra. Dep. 

Maria da Costa Exposto no II
0 

Vice Secretária Sr. Dep. Teresa Maria de Carvalho. 

Antes hahu Plenaria ba ohin nian, Presidente konvida Primeiro Ministro Sr. Kay Rala 

Xanana Gusmão atu hola fatin iha Mesa PN no Presidente mos informa ba Senhores Deputados 

sira no Membros IV Governo Kontitusional katak Plenaria ba ohin loron ne’e partispa mos husi 

labarik husi Eskola oin-oin husi Timor Leste tomak no Presidente esklarese katak Labarik sira 

maka futuru ba Nasaun ne’e hodi nune’e sira mos merese atu aprende dereito iha Parlamento 

Nasional ne’e no Presidente hato’o labarik sira ne’e sei sucesso tamba sira maka futuro Nasuan 

ne’e nian. 

Plenária Parlamento Nasional ohin nian, participa mos husi Primeiru Ministro no 

membrus  IV Governu Konstitusional. 

 

Orden do Dia agenda único :  

Discussaun no votasaun ba generalidade da Proposta de Lei n. 29/II kona ba “Orçamento 

Geral do Estado da República Democratica de Timor Leste ba tinan 2010”  

Presidente fo tempo ba Senhores Deputados sira atu halo intervensaun no perguntas kona 

ba Proposta Orsamento  ba tinan 2010 

Senhores Deputados sira hato’o katak alokasaun Orçamento ba tinan 2010 ne’e boot 

tebes, Senhores Deputados hare katak Estados moris hela iha dilema nia okos tamba ita moris iha 

krisi global nia okos hodi nune’e ita tenki hadia buat barak, Governo tenki fokus ba 

desenvolvimento rurais hanesan hadia estradas, pontes, bé mós no serviço saúde. Tuir Senhores 

Deputados sira hare Governo fo duni  prioridade ba infra-estruturas hodi nune’e bele kria campo 

de trabalho hodi hamenus desempregu iha Timor Leste. Orçamento nebe aloka ba Sector 

Agrikultura ki’ik liu, povo moris husi vida agrikultura no atu hare veteranus sira. Senhores 

Deputados sira louva ba Governo mesmo hasoru desafio ida que barak desde kaer ukun iha 

Augusto de 2007. Senhores Deputados sira foti kestaun kona ba kapasidade Governo nian atu 

eksekuta Orçamento no Reforma husi Governo, Senhores Deputados sira husu ba Governo atu 

buka meius husi Impostos no Investores sira, mos foti kestaun kona ba sistema edukasaun nebe 

Governo adopta,. 

 

Depois intervalo almoço, Plenaria kontinua no fo tempo ba Senhores Deputados 

halo apreciasaun no perguntas ba Proposta de Lei N
o
 29/II :   

Tuir Senhores Depuatdos sira katak problema maka execução no reformasaun iha 

processo execução Orçamento. Senhores Deputados sira hare katak desenvolve sector privado 

ne’e importante maibe labele fo liu todan ba sector privado, sira mos kestiona kona problema 



electricidade nebe maka seidauk resolve, sira husu ba Governo atu estabelece ona Komisaun 

Anti-Korupsaun tamba Parlamento Nasional aprova Proposta de Lei kona Cria Komisaun Anti-

Korupsaun, liu-liu atu hari central electricidade olio pesadu nebe maka to’o agora laiha 

resultado. 

Tuir Primeiro Ministro katak Governo responde deit maka assuntu generalidade no 

assuntu especialidade Governo responde wainhira tama diskusaun especialidade. Governo sosa 

duni producto local no Governo fo motivasaun ba Agrikultor sira maibe buat hirak ne’e lao ho 

visaun hotu, Primeiro Ministro hato’o katak to’o 2012 Governo sei kumpri hotu buat nebe maka 

Governo promete ona no Governo sempre respeita Parlamento Nasional no Governo hatene 

separasaun poder no check and balance, Reforma laiha problema ida que  facil tamba buat ne’e 

percisa tempo, Governo liu husi Ministerio Justisa atu hari ona Tribunal de Contas no kona ba 

empressario ho Governo, importante maka atu hadia e Governo rekuinese katak empressario sira 

serviço maka’as atu hadia no ajuda Governo hodi halo desenvolvimento. 

Tuir Ministra Finansas katak Governo AMP eksekuta ona osan 2009 no Timor Leste 

hetan ona ajuda husi MCC liu Treshold hodi hadia indikarores nebe Timor Leste seidauk bele 

hadia hodi hetan ajuda Kompak. Kona ba pagamento ba idiozos sira Governo halo pagamento 

duni   

Depois Primeiro Ministro ho Ministra Finansas halo esplikasaun no apreciasaun, 

Presidente fo tempo Senhores Deputados sira nebe foti kestaun kona ba gestun financeiro, kona 

ba crescimento ekonomia laiha balanco ho realidade moris povo nia, husu mos barometer ba 

desenvolvimento, sira atu labele uza arbiru rekursus nebe iha tamba orsamento boot maibe 

volume no kualidade serviço ladun diak. 

Depois Senhores Deputados sira halo intervensaun, Presidente fo tempo Bankadas 

Parlamentar atu halo intervensaun no apreciasaun ba Proposta de Lei N
o 

29/II “Orçamento Geral 

Estadu ba Tinan 2010”  

Bankada PUN hato’o katak Oramento tenki halo atu satisfaz Povo nia interese no 

Parlamento Nasional tenki aprova Orçamento Geral Estado tamba Povo percisa no problema 

pobreza boot tenki lakon liu husi Orçamento Geral Estado no tenki gasta tuir nomor no tenki 

halo plano estrategico hodi mai Parlamento Nasional no PUN lamenta ho eksekusaun Orçamento 

2009. Bankada ASDT hato’o katak iha Orçamento 2009 Governo AMP hasoru desafio barak 

maibe konsege eksekuta duni Orçamento 2009 no Bankada ASDT louva Primeiro Ministro Sr. 

Kay Rala Xanana  nebe lidera Governo no Bankada ASDT husu atu hadia buat nebe seidauk 

konsege hadia no ASDT lamenta ho politika Edukasaun nebe fo ferias naruk ba estudantes sira 

no infra-estruturas husu atu halo plano ida que diak hodi bele eksekuta Orçamento to’o remata 

hodi Orçamento ne’e labele fila fali ba kaisa estado. Bankada UNDERTIM hato’o katak 

Orçamento nebe Governo implementa povo senti duni ni-nia impaktu no fiar prioridade husi 

Governo no fo apoio nafatin ba Governo nebe maka lidera husi Sr. Kay Rala Xanana Gusmão. 

Bankada FRETILIN hato’o katak Governo hatudu inkapasidade atu eksekuta Orçamento no laiha 

plano ba desenvolvimento, Governo la kumpri tamba electricidade lakan mos nafatin no laiha 

responsabildade ba Orçamento tamba projecto Olie Pesado la lao ba oin no Governo transfere 

fali Orçamento Olie Pesado ba Pakote Referendum no sector agrikultor la hetan prioridade husi 

Governo AMP no Orçamento 2010 ne’e la merese hetan aprovasaun iha Parlamento Nasional. 

Bankada PSD hato’o katak eksekusaun Orçamento 2009 ne’e lao ho diak no konsege resolve 

problema barak hanesan pagamento ba veteranus, idiosos, aloka osan ba Komisaun Anti-

Korupsaun, fahe tractor, halo mercado rurais, organiza koperativa iha fatin-fatin, eskola rurais, 

halo uma ba deslokadu sira, aloka osan ba komisaun intelengencia, PSD fo apoio total ba 



Orçamento 2010 ne’e no sei vota a favor. Bankada CNRT hare katak eksekusaun Orçamento 

2009 total atinji 75% maibe Ministerio balu lao neneik liu, Governo konsegue ultrapassa ba oin 

duni, kona ba OGE 2010 CNRT husu atu hatun desenpregu hodi hasai povo husi mukit no sai 

hanesan odomatan atu tama desenvolvimento no empressario nacionais tenki hola parte iha 

processo desenvolvimento, husu atu hasae kualidade edukasaun no saude, Bankada CNRT fiar 

metin ba Governo AMP hodi alkansa desenvolvimento. Bankada PPT hare katak Orçamento 

ne’e atu sustenta povo liu husi receitas petrolifero no husu atu labele adere liu ba importasaun 

husi rai liur, hare pakote referendun hanesan pratika mal-gastu orçamento. Bankada KOTA hare 

katak Orçamento elabora husi Governo no aprova husi Parlamento no husu respeito ba direitos 

populasaun no tenki cria desenvolvimento sustentavel hodi nune’e bele hare ba futuro foun no 

tenki kria campo de trabalha. Bankada PD hato’o katak ekseskuasaun orsamento ne’e Governo 

halo buat diak ida povo Timor Leste, povo moris hakmatek no hadia dadauk sira nian moris, 

hamoris fiar ba povo agrikultor no modernisma sistema agrikultura, haburas estabildade, 

kontrola folin fos, reforma administrasaun, kria komisaun anti-korupsaun no komsiaun funsaun 

publik no halo reforma social no Governo AMP hetan susecco ida que barak no diak hodi nune’e 

Bankada PD simu no apoio ba OGE 2010 no fo nafatin apoio moral ba Governo AMP no PD 

husu ba Governo atu hadia sector justisa no meio ambiente, PD mos husu atu implementa 

Gestaun Financeira ida que diak. 

Depois Bankadas Parlamentares sira halo intervensaun, Presidente fo tempo ba Primeiro 

Ministro atu halo diskursu ikus husi Governo, Primeiro Ministro hato’o katak Orçamento 2010 

ne’e ba Timor oan tomak, Sr. Gusmão mos repete katak Governo nia moto maka Adeus Konflitu, 

Bem-vindo ba Desenvolvimento no Governo prontu atu perkorre dalan ba posperidade no ba 

desenvolvimento, tuir PM katak Governo konsege hetan dadaun progressu ba Paz no 

desenvolvimento. Goverro tuir Primeiro Ministro katak iha politika fundamental rua maka sei 

kontribui maka’as ba desenvolvimento nasional :  

1. Planu medio prazu, sem duvida pioneiru, ba Electrifiksaun Pais nian nebe sei 

permiti la’os deit melhora moris populasaun sira nian, maibe mos ba 

dezenvolvimento integradu sektores fundamentais sira seluk hanesan agrikultura, 

industria no turismu, no fo electricidade 24 oras loron ida ba territoriu tomak,  

2. Investimentu istoriku nebe Governo ida ne’e halo dadaun ba Desenvolvimento 

Sektor Privado, nomeadamente liu husi konsultas no debates ho sektor ida ne’e 

atu fasilita nia crescimento, melhoria ba procedimentos administartivos, reformas 

fiskais, apoio ba kriasaun Câmara de Comércio e Indústria no finalmente ba 

kriasaun Banku Desenvolvimento Nasional 

Depois Primeiro Ministro halo intervensaun Senhores Deputados sira halo votasaun : a 

favor 37, kontra 23 no abstensoens 3. Hodi nune’e Orçamento Geral Estado ba tinan 2010 

aprovado na generalidade.   

Ikus liu Presidente encerra Plenaria ba ohin loron no sei kontinua fali Segunda -feira 

loron 23 fulan Novembro tinan  2009 oras 09H00.  

 

 

Cumprimentos 

